
UNTUK SIARAN SEGERA                                                                          19 OKTOBER 2026 
 
 

LENCONGAN JALAN DI LEBUHRAYA BKE (KUBANG SEMANG-
LUNAS) UNTUK LATIHAN SIMULASI KECEMASAN  

PADA 21 OKTOBER 2026 
 
Petaling Jaya, 19 Oktober 2026:- PLUS Malaysia Berhad (PLUS) ingin memaklumkan bahawa 
kenderaan yang menggunakan Lebuhraya Butterworth-Kulim (BKE) dari arah barat 
(Butterworth/Kubang Semang) menghala ke timur (Lunas) di KM16.7 hingga KM17.7 akan 
dilencongkan melalui Kawasan Rehat & Rawat (R&R) Penanti (Arah Timur).  
 
Lencongan akan diaktifkan pada 21 Oktober 2026 (Rabu), jam 10.30 pagi hingga 12.30 
tengah hari bagi menjalankan Latihan Simulasi Kecemasan. 
 
(Sila rujuk infografik) 
 
Latihan simulasi tersebut diadakan bagi menguji tahap kecekapan, masa tindak balas, persediaan 
dan tindakan yang diambil oleh PLUS, pasukan penyelamat serta agensi-agensi berkaitan ketika 
menghadapi situasi kecemasan di lebuh raya. Di samping itu, latihan ini turut menilai serta 
mengkaji tahap kecekapan proses menyelamat mangsa kemalangan oleh agensi penyelamat 
berkaitan.  
 
Latihan simulasi ini akan melibatkan penyertaan anggota daripada PLUS serta pelbagai agensi 
berkaitan seperti Lembaga Lebuhraya Malaysia (LLM), Polis DiRaja Malaysia (PDRM), Jabatan 
Bomba dan Penyelamat Malaysia (JBPM), Kementerian Kesihatan Malaysia (KKM), Jabatan Alam 
Sekitar Malaysia (JAS), Angkatan Pertahanan Awam Malaysia, Prifaria Sdn. Bhd. (rakan strategik 
pengangkutan) dan Edgenta Infrastructure Services (EIS – kontraktor penyelenggaraan lebuh 
raya).  
 
Pengguna lebuh raya boleh mendapatkan maklumat trafik terkini menerusi aplikasi PLUS, 
Pembantu Maya PUTRI, platform media sosial PLUS termasuk akaun X @plustrafik, serta paparan 
mesej elektronik (VMS) yang terletak di lokasi berhampiran latihan. Orang ramai juga boleh 
menghubungi talian PLUSLine di 1800-88-0000 sekiranya ingin mendapatkan bantuan apabila 
berlaku kecemasan. 
 
PLUS menghargai kesabaran dan kerjasama semua pengguna lebuh raya sepanjang tempoh 
pelaksanaan latihan ini.  
 

-TAMAT- 

Untuk maklumat lanjut, sila hubungi: 

Nadirah H. Rodzi 
Perhubungan Media, Komunikasi Strategik 
PLUS Malaysia Berhad  
Telefon Bimbit: 019-343 2120  
Emel: nadirah.rodzi@plus.com.my 

Nazren Fauzi 
Perhubungan Media, Komunikasi Strategik 
PLUS Malaysia Berhad  
Telefon Bimbit: 013-253 1843 
Emel: nazren.fauzi@plus.com.my 

